
1. Bakgrunn for planarbeidet 
I samband med samanslåing av dei to kommunane Flora og Vågsøy til Kinn kommune og i samsvar med 
planstrategien for Kinn kommune er det lagt opp til revisjon av kommuneplanens arealdel. Gjeldande 
arealdel for Flora kommune er frå 2017 og dermed relativt ny. Gjeldande arealdel for Vågsøy kommune 
er derimot så gammal som frå 2002, og har såleis stort behov for revisjon. Ein oppdatert 
kommuneplanens arealdel er eit av dei viktigaste verktøya for å styre arealpolitikken i kommunen, og har 
difor høg prioritet. Dette planprogrammet beskriv korleis den nye kommuneplanens arealdel skal lagast.  

2.  Kva er ein kommuneplan 
Kommuneplanen er kommunens overordna styringsdokument. Kommuneplanen består av ein 
samfunnsdel med handlingsdel (tekstdel), ein arealdel (plankart) med tilhøyrande rettsleg bindande 
føresegner for arealbruken og ein handlingsdel. 

Kommuneplanen skal ivareta både kommunale, regionale og nasjonale mål, interesser og oppgaver, og 
bør omfatte viktige mål og oppgaver i kommunen. Planen bør vere langsiktig og vise ei oversiktleg og 
ønska samfunnsutvikling.  

Samfunnsdelen 
Samfunnsdelen uttrykker kommunen sine overordna mål og strategiar.  

Arealdelen 
Arealdelen er eit plankart som ut frå måla gitt i samfunnsdelen viser hovedformål og omsynssoner for 
bruk og vern av kommunens areal. Det viser kor utbygging kan skje og kva areal som skal brukes til 
landbruk, natur eller friluftsliv  

Handlingsdelen 
Handlingsdelen er kommunens økonomiplan, som konkretiserer korleis samfunnsdelen skal 
gjennomførast dei kommande fire budsjettåra. Handlingsdelen rullerast kvart år.  

3.  Kva er eit planprogram 
Enkelt sagt: «Eit planprogram skal beskrive korleis ein skal lage ein plan». 

For kommuneplanar som kan ha vesentlege verknader for miljø og samfunn, skal det ved varsling av 
planoppstart utarbeidast eit planprogram som gir grunnlag for planarbeidet. Planprogrammet skal vise: 

• Formålet med planarbeidet 
• Kva tema som skal ha prioritet 
• Behov for utgreiingar   
• Korleis arbeidet skal gjennomførast med fristar og opplegg for medverknad og informasjon 
 
Planprogrammet skal sendast på høyring og leggast ut til offentleg ettersyn i minimum 6 veker 
samstundes varsling om planoppstart.  
 

2. Overordna rammer for planarbeidet 
Dei nasjonale og regionale rammene og føringane er gjengitt i eige vedlegg. 

2.1 Kommunale føringar 
 
Kommuneplanens samfunnsdel 

Fellesnemnda i Kinn kommune vedtok 2.september 2019 kommuneplanens samfunnsdel. Den er med 

andre ord ikkje formelt vedtatt av det nye kommunestyret. I kapittel 1 Arealutvikling og forvaltning lister 
kommunestyret opp sine strategiar på dette området. Dei er så konkrete at dei kan nyttast direkte som 
prioriterte strategiar og tema for utarbeiding av arealdelen. 

3.  Formål med planarbeidet 
 

3.1 Sentrale mål for ferdig plan: 
• Planen skal gje gode vilkår for eit balansert forhold mellom utvikling og vern. 
• Planen skal sørge for å gjennomføre dei overordna prinsippa frå kommuneplanens samfunnsdel. 
• Gode, oppdaterte arealplanar reduserer sakshandsamingstida hos kommunen.  
• Ein vesentleg del av arbeidet er oppdatering av arealplankart og føresegner slik at planen er i 

tråd med nytt lovverk og ny kartforskrift.  

3.2 Geografisk avgrensing 
Kommuneplanens arealdel i Kinn kommune vil bestå av to separate delar:  
1. Arealet i tidlegare Flora kommune  
2. Arealet i tidlegare Vågsøy kommune (minus Bryggja) 

4. Tema og problemstillingar 
Tema og problemstillingar er henta frå kommuneplanens samfunnsdel kapittel 1 Arealutvikling og 
forvaltning. Dei er omarbeidd etter høyring for å imøtekome innspel, og for å gjere dei tydelegare i høve 
måloppnåing. 

Planarbeidet skal: 
 
Stadsutvikling 
 

1. Utvikle Florø som regionsenter på kysten ved å utnytte Kinn sine samla ressursar. 

2. Styrke Vågsøy som «produksjons –og kunnskapsring» med ulike nodar langs Ulvesundet. 

3. Vektlegge langsiktigheit, berekraft, tryggleik og miljø i all arealplanlegging. 

4. Sikre gode offentlege areal i tilknyting til eksisterande skule, barnehage og i andre offentlege 

bygg. 

5. Styrke opplevingsverdiane i sentra gjennom aktiv tilrettelegging for leik, gode møteplassar og 

kunstinstallasjonar 

6. Vektlegge identitetsskaping gjennom bevaring og transformasjon i planlegginga. 

 
Samfunn og samferdsel 

7. Bygge ut og vedlikehalde infrastruktur som breibandsdekning, veg, samanhengande 

grønstruktur gangsti/gang- og sykkelvegar, hamner, nærmiljøanlegg og idrettsanlegg. God 

gang- og sykkel-tilkomst skal vektleggjast. 

8. Styrke blå-grøne samband mellom sentrum og nærliggande naturområde, samt rekreasjons- 

og friluftsområde ved å legge til rette for aktivitet og oppleving (benkar, aktivitetsapparat, 

informasjon og installasjonar). 

9. Samlokalisering av viktige offentlege og daglege funksjonar innanfor eksisterande sentra. 

Satsingsområde er sentrumsutvikling, gåavstand, nærleik, aktivitetskaping, fortetting, 

trafikksikkerheit, miljøvennleg transport og mindre bilavhengigheit. 

10. Tilrettelegge for utvikling av smarte samfunn. 

Naturvern og miljø 

11. Aktivt bruke fordelen med kystkvalitetar. I planen skal ein gjere ei heilskapleg vurdering av 

aktiv utnytting og skjerming av strandsona. 

12. Ivareta naturmangfald og vasskvalitet, unngå bekkelukking og inngrep i vassdrag og ved 

handsaming av overvatn ta høgde for auke i nedbør og lokale løysingar på staden. 

13. Vurdere krav til fornybare energiløysingar. 

 
Næring 

14. Tilrettelegge for sjøretta næringsareal og avsette areal for akvakultur i samarbeid med 

nabokommunane.  

15. Sette av areal og planlegge gode og framtidsretta næringsareal og hamner, som stettar 

næringslivet sine behov. 

16. Tilrettelegge for satsing på turisme 

 
Bustader 

17. Sikre gode og varierte bu-miljø med demografisk variasjon og stadsidentitet. 

18. Vektlegge folkehelse i planlegging av både eksisterande og nye bu-miljø. 

19. Fortetting i bustadområder skal utvikle gode bustader og område for leik og grønstruktur. 

20. Mål om 40% universelt utforma bustadar ved nybygging. 

 
 
Fritidsbustader 

21. Bevare landskapet gjennom konsensentrasjon av bygg. 

22. Vektlegge transformasjon av eksisterande bygningsmasse til nye formål. 

23. Tilrettelegge for fritidsbustader med småbåthamn. 

 

5.  Utgreiingsbehov 
 

5.1 Konsekvensutgreiing (KU) og ROS 
I KU-forskrifta framgår at kommuneplanar omfattast av kravet til konsekvensutgreiing som kan få 
vesentlege verknader for miljø- og samfunn. KU skal beskrive verknader av alle nye områder for 
utbygging og vesentleg endra arealbruk i eksisterande byggeområder. Kommuneplanar er omfatta av 
KU-forskrifta og det er krav om konsekvensutgreiing når: 
• Nye områder avsett til utbyggingsformål med arealformål der underformål og føresegner opnar 

for utbygging. Det vil seie at utbygging kan inngå i alle arealformål unntatt grønstruktur  
• Endre utbyggingsformål 
• Endring frå LNF til LNF Spreidd bygging 
• Bandlegging kan være omfatta av utgreiingsplikt dersom hensiktene er å sikre areal med tanke 

på seinare utbygging. 
• Endring i utfyllande føresegner kan også medføre utgreiingsplikt. Dette kan for eksempel gjelde 

der dei utfyllande føresegnene for eit område gir endra ramme (ant bygg) for spreidd bustad, 
nærings- eller fritidsbustad, andre kriterier for lokalisering av ulik utbygging, rammer for 
utforming, utnytting, funksjonskrav med meir av bygg, anlegg og arealbruk i eksisterande 
byggesone, utan at formålet eller avgrensinga for sona endrast.  

 
Kommuneplanens arealdel bør ha eit overordna, langsiktig og heilskapleg perspektiv og hensikta er at 
KU skal gi eit godt beslutningsgrunnlag ved arealplanlegging. Dette betyr at KU også skal ha fokus på 
strategiske problemstillingar og løfte fram: 
• Viktige miljø- og samfunnsverdiar i foreslåtte utbyggingsområde  

• Verknadane utbygginga kan få for desse verdiane 
• Kva som kan gjerast for å unngå negative verknader 
• Utgreiing av alternativ 
 
Til utarbeiding av KU vil rettleiaren for konsekvensutgreiing av arealdelen til kommuneplanen (2012) bli 
brukt. 
 
ROS-analyse 

For kvart område skal det også gjerast ei ROS-analyse.  ROS-analysen skal gjennomførast i tre trinn: 
farekartlegging, så vurdere sannsyn og konsekvens for aktuelle hendingar og til slutt forslag til 
risikoreduserande tiltak og oppfølging i plan. For farekartlegging skal tas utgangspunkt i rettleiaren 
Samfunnssikkerheit i arealplanlegging frå DSB (2017), sjekkliste frå prosjektet GIS i samfunnsikkerheit 
og arealplanlegging, samt kommunen sin eigen heilskaplege ROS-analyse. 
 
Farekartlegginga og sårbarheit skal integrerast inn i vurderinga av områda, slik at ein ser 
konsekvensane i samanheng. Sårbarheit skal vurderast på ein skala frå lite sårbart, moderat sårbart, 
svært sårbart. ROS-analysen skal  fremje risikoreduserande tiltak og forslag til oppfølging i plan. Desse 
skal nyttast vidare som føresegner og i utforminga av plankartet.  
 
Ved revisjon av kommuneplanens arealdel må også eksisterande byggeområde vurderast når det gjeld 
naturfare. 
 

KU 
Utgreiingstema  

 
Innhald 

 
Kunnskapsgrunnlag 

 
Utgreiingsbehov  

Samfunn 

Areal og transport -Avstand og 
framkommelegheit for 
gange/sykkel til relevante 
funskjonar 
-Kollektivttilbod 

-NVDB Web, vegdatabanken til 
Statens vegvesen 
-Krysskapasitet 
-Vegkapasitet 
-Gang-/sykkelvegnett 
-Kommuneplanens samfunnsdel 
-Støydata frå Statens vegvesen 
-Eksisterande regplaner 

 

Infrastruktur og 
offentlege 
tenester 

Korleis utbygginga 
passar inn i eksisterande 
og planlagt infrastruktur 
for veg, vatn, avløp, 
skule, BH, eldreomsorg, 
anna offentleg 
servicetilbod 

-Kart og kapasitet kommunal VA 
-Oversikt alle offentlege tilbod 

 

Universell 
utforming 

Tilrettelegging for alle 
brukargruppar. Tilgjenge. 

-Kart, koter  

Barn og unge -Leikeområde 
-Skuleveg 
-Tilgang på 
friluftsområder 
-Tilgang fritidstilbod 

-Oversikt skule og BH 
-Kartlegging av skuleveg 
-Områder for leik, rekreasjon 
-Oversikt fritidstilbod 

 

Folkehelse -Kor godt det er 
tilrettelagt gåing og 
sykling i kvardagen. 
-Tilgang til turområder 

-Som over 
-Kommunal folkehelseoversikt 

 

Miljø 

Friluftsliv og 
rekreasjon 

Avdekke om det er 
frilufts- og 
rekreasjonsinteresser i 
utbyggingsområde 

-Lokalkunnskap 
-Etablerte turstinett. 

-I Vågsøy pågår 
kartlegging av 
eksisterande 
friluftsområder. Utarbeide 

https://www.regjeringen.no/no/dokumenter/konsekvensutredning-av-arealdelen/id699310/

temakart på bakgrunn av 
dette. 

Kulturminne og 
kulturmiljø 

Eventuell konflikt mot 
freda eller verneverdige 
kulturminne eller 
kulturmiljø 

-Askeladden 
-Sefrak 
-Lokalt registrerte kulturminner 
-Kommuneplanens samfunnsdel 

 

Landskap -EDNA 
-Inngrepsfrie områder i 
S&F 

-Terrengmodellar 
 

-Utforme overordna 
vurdering av 
landskapsverdier for 
kommunen 
 

Naturverdiar og 
biologisk 
mangfald 

Eventuell konflikt mot 
verdiområde for biologisk 
mangfald 

-Fylkesatlas (denne dekker 
naturbase): 
-Naturtypekartlegging  
-Område verna etter naturvernlova,  
-Verna vassdrag og strandsone. 
-Fiskeridirektoratet sine baser over 
fiskefelt, gytefelt, viktige naturtypar 
osv. 
-Artskart 
-EDNA 

-Det må for kvart 
delområde vurderast om 
kunnskapsgrunnlaget er 
godt nok, og dersom ikkje 
må ny kunnskap 
innhentast. 
-Sjekk kartleggingrapportar 
i 2001 og 2012 (Gaarder 
og Fjeldstad). 

Strandsone    

Naturressursar 
(Landbruk og 
fiske) 

Vurdering om føreslått 
arealbruk kjem i konflikt 
med omkringliggjande 
landbruk og 
fiskeressursar. 

-Bonitetskart, dyrkingsareal. 
-Fiskeridirektoratet sine databasar 

 

Energibruk Moglege framtidsretta 
energiløysingar. 

 Tilgang til energikjelder; sol, vind, 
sjø. 

 

Støy Er området støyutsett? -Støyrapportar frå tidlegare 
planarbeid 

 

Luftforureining  Dårleg luftkvalitet 
 

-Rapportar på luftkvalitet frå 
tidlagare planarbeid 
 

 

ROS    

Naturhendingar 
 

-Skred og flaum 
-Gjennomgå naturfare 
også i eksisterande 
byggeområde. 

-NVE og NGI sine aktsemdsonekart 
for skred og flaum (NVE Atlas) 
-NVE retningsline 2/2011 «Flaum- 
og skredfare i arealplanar» 

 

Havnivåstigning Om utbyggingsområde 
ligg under aktuell 
høgdekote 

-Konsekvensar av havnivåstigning 
(Rettleiar Havnivåstigning DSB) 

 

Infrastruktur Styrke og kapasitet ved 
infrastuktur 

-Kommunal oversikt veg, vatn, 
avløp 

 

Brann Vurdere fare for og 
konsekvensar ved brann 

-Kommunalt brannvesen 
-Lokal kunnskap 

 

Farleg verksemd, 
grunnforureining, 
oljeulukke 

-Farlege verksemder 
-Mogeleg 
grunnforureining 

-Kommunalt brannvesen 
-Fylkesatlas (grunn) 

 

Trafikkulykker, 
farleg transport 

Kor er trafikkfarlege 
punkt? Kvar foregår 
transport av farleg gods? 

-Statens vegvesen sine statistikkar 
-Lokal kunnskap 
-Kommunalt brannvesen 

 

Tabell 1: Utgreiingstema for KU og ROS med innhald, eksisterande kunnskapsgrunnlag og behov for ytterlegare 
utgreiing og kunnskapsinnhenting.  

 

Metode (korleis) 

Konsekvensutgreiinga skal utarbeidast med utgangspunkt i metodikken i Statens vegvesen Handbok 
V712, men tilpassast det plannivået og den oppgåva ein kommuneplan er. For ein del utgreiingstema er 
ikkje vegvesenet sin metode relevant, og her skal gjerast ei planfagleg vurdering med grunnlag i lokale, 
regionale og nasjonale føringar for arealpolitikken.  
 
Konsekvensutgreiinga skal i hovudsak bygge på eksisterande kunnskap slik dei førekjem i tilgjengelege 
databasar og dokument som vist i tabellen over. Der er og vist til korleis hente inn ny kunnskap der det 
er behov for det.  
Når all relevant kunnskap er tilgjengeleg skal det for kvart nytt utbyggingsområde gjerast ei vurdering av 
både verdi, omfang og konsekvens for kvart enkelt deltema, og til slutt ei samla vurdering. 

6. Vurdering av reguleringsplanar i planområdet 
Kommunen skal vurdere om innhaldet i eksisterande reguleringsplanar i planområdet generelt er gode 
nok og i tråd med regionale og nasjonale interesser. Eldre planar som ikkje blir vurdert gode nok skal 
vedtakast oppheva. 

7. Organisasjon, prosess og medverknad 

7.1 Organisasjon 
 

 

 

 

 

 

 

 

 
 

 

 
 

 

7.2 Medverknad og prosess 
Status for kommuneplanens arealdel i dei to tidlegare kommunane Flora og Vågsøy gjer denne 
planprosessen for ny arealdel spesiell. Tidlegare Flora har ein relativt fersk arealdel, og her er lite behov 
for endring. 
 
Tidlegare Vågsøy har ein gammal arealdel og eit stort behov for endring. Men her har det pågått ein 
planprosess dei siste åra med stor grad av involvering av folk. Tanken er difor å bruke det 
kunnskapsgrunnlaget og planmaterialet som er utarbeidd hittil som utgangspunkt.  
 
Innspela frå høyringsperioden til planprogrammet og frå den vidare planprosessen vil bli systematisert 
og vurdert og deretter samanstilt av administrasjonen til planutkast. I planprosessen vil hovedsakleg 
Plan- og samfunnsutvalet bli brukt som sparringpartner og til utsjekk på at ein er på rett spor. 

Oppdragsgjevar 

Kommunestyret 

Plan- og samfunnsutvalet 

Politisk 
arbeidsgruppe  

Plan- og 

samfunnsutvalet 

Prosjektansvarleg 

Rådmann 

Prosjektleiar 

Arealplanleggar 

frå Plan- og samfunn 
 

ADMINISTRASJONEN 

Administrasjonen tar og sikte på å involvere grunneigarar, næringsliv og folk generelt med regelmessige 
møter. Lokale media, sosiale media, og oppsøkande kontakt vil bli brukt aktivt.  
 
Undervegs i prosessen vil det og bli gjort ei vurdering om det er naudsynt å ta ut område/områder for å 
handtere denne/desse som eigen kommundelplan. 
 

8. Framdriftsplan  
Denne framdriftsplanen er skjematisk og kan ved uforutsette hendingar endrast.  
 

 2020 2021 

 Juni-okt Nov-des Jan-mars Apr-juni Juli-sept Okt-des 

Eksist kunnskapsgrunnlag       

Innspel       

KU og ROS       

Lage planutkast       

1.gangs handsaming og høyring       

2.gangs handsaming og vedtak       

 

Fig. 2  Framdriftsplan kommuneplanens arealdel Kinn kommune 
 

9. Vedlegg - Nasjonale og og regionale føringar for arealplanlegging 


